
Annotatsiya: Ushbu tadgiqotning magsadi Ferula samarkandica dorivor o‘simligidan ajratib
olingan bakteriya shtammlarining antimikrob faolligini baholashdan iborat. O‘simlik tarkibidan 21
dan ortig bakteriya shtammlari ajratib olindi. Ularning antimikrob faolligi quyidagi
mikroorganizmlar: Staphylococcus aureus, Escherichia coli, Pseudomonas aeruginosa, Candida
albicans va Bacillus subtilisga nisbatan blokli agar usuli orqgali baholandi. Natijada 6 ta izolyat S.
aureusga qarshi faollik ko‘rsatdi. O‘sishni ingibitsiya qilish zonasi 12-18 mm ni tashkil etdi. Qolgan
izolyatlarda test-mikroorganizmlarga qarshi faollik kuzatilmadi.

Kalit so‘zlar: F. samarkandica, endofit bakteriyalar, dorivor o‘simlik, antimikrob faollik,
bakterial izolyatlar, biologik faollik, fitopatogen mikroorganizmlar, biotexnologiya.

Kirish

O‘simliklar tarkibida turli xildagi bakteriyalar uchraydi, aynigsa dorivor o‘simliklar tarkibida
uchraydigan bakteriyalarning sanoatda, farmasevtika va gishloq xo‘jaligida o‘rni beqiyosdir.
O‘simlik va bakteriyalar birgalikda yashashi bir-biriga qulay sharoit yaratib berishi simbioz holda
yashashi o‘zaro foyda keltiradi. Ba’zi o‘simliklar tarkibida umuman mikroorganizmlar faoliyat
ko‘rsatmaydi. Bunday bakteriyalarni aniqlash hamda ularning biologik faolligini o‘rganish
mikroorganizmlarning biotexnologik imkoniyatlarini baholashda muhim ahamiyatga ega. Aynigsa,
bakteriya izolyatlarining patogen mikroorganizmlarga qarshi antagonistik faolligini aniglash ularning
keyingi tadgiqotlar uchun istigbolliligini baholashga imkon beradi.

Material va metodlar

Bakteriya shtammlarining antimikrob faolligi blokli agar usuli yordamida baholandi. Dastlab,
tuprogdan ajratilgan bakteriya shtammlari Nutrient Agar (NA) muhitida 28 °C haroratda 48 soat
davomida o°stirildi. Test-patogen mikroorganizmlar esa 37 °C haroratda 24 soat davomida o‘stirildi.
Ular quyidagilar: Staphylococcus aureus, Escherichia coli, Pseudomonas aeruginosa, Candida
albicans va Bacillus subtilis. Shundan so‘ng, shtammlarimiz o‘stirilgan chashkalardan agarli
o‘yiqchalar tayyorlanib, oldindan o‘stirilgan test mikroorganizmlar o‘stirilgan chashkalarga
joylashtirildi. Inkubatsiyadan so‘ng patogenlarning o‘sishi to‘xtagan zonalar diametri millimetrda
o‘lchanib, shtammlarning antagonistik faolligi baholandi.

Natija va muhokama

Tadgiqot natijalariga ko‘ra, tekshirilayotgan 21 ta bakteriya izolyatining 6 tasi (Ar P2, Ar 114,
Ar 112, Ar 112, Ar I1, Ar 14) S. aureusga qarshi antagonistik faollik namoyon etdi. Faol izolyatlarda
o‘sishni to‘xtatish zonasi 12-18mm oralig‘idagi o‘lchamlarga ega bo‘ldi. Eng yuqori o‘lchamdagi
ko‘rsatkich ArI12 izolyatida 18 mm ni, eng past ko‘rsatkich esa Ar I1 izolyatida 12 mm ni namoyon
etdi. Alohida izolyatlar bo‘yicha S. aureusga garshi o‘sishni ingibitsiya qgilish zonalari quyidagicha

bo‘ldi: Ar I1 12 mm, Ar I4 18mm, Ar I112 18mm, Ar 112 16 mm, Ar 114 12 mm, Ar P 2 17mm.
Shuningdek, C. albicans, P. aeruginosa, E. coli va B. subtilisga qarshi faollik kuzatilmadi. Olingan
natijalar F. samarkandica dorivor o‘simligidan ajratib olingan bakteriya shtammlarining ayrimlari S.
aureusning o‘sishini cheklash xususiyatiga ega ekanligini ko‘rsatdi.

Xulosa

Tekshirilgan izolyatlarning antagonistik faolligi o‘rganilganligi ushbu bakteriyalarni keyingi
tadgiqotlar uchun tanlab olish mumkinligini ko‘rsatadi. Ammo mazkur natijalar bakteriyalarning
turini, faol moddaning tabiatini aniglamaydi. F. samarkandica dorivor o‘simligining turli gismlaridan
ajratib olingan endofit bakterial izolyatlarning ayrimlari S. aureusga qarshi antagonistik faollik
namoyon etishini ko‘rsatdi. Kuzatilgan o‘sishni ingibitsiya qilish zonalari 12-18mm oralig‘ida bo‘lib,
ushbu izolyatlarni keyingi tadgiqotlar uchun istigbolli nomzodlar sifatida tanlab olish imkonini
beradi. Biroq mazkur natijalar bakteriyalarning turini va antagonistik faollikni yuzaga keltiruvchi
biologik faol moddalar tabiatini aniglash uchun yetarli emas. Shu sababli istigbolli izolyatlarni
taksonomik identifikatsiya gilish va ularning biologik vazifalarini batafsil o‘rganish, antimikrob
faolligini qo‘shimcha tajribalar yordamida baholash lozim.

